
INSTRUKSIES:

1. Skryf asseblief NETJIES in BLOU pen. Punte word afgetrek vir
slordige werk.

Beantwoord AL die vrae .

Nommer in die middel.

Trek 'n streep na elke Afdeling.

moe aN

Daar is drie Afdelings:

A: Begripstoets [30]

B:  Opsomming [10]”

Ci Taal [30]
TOTAAL: [70]




AFDELING A: BEGRIPSTOETS:

Lees asseblief eer die leesstuk behoorlik deur voordat jy begin. Volg
asseblief al VYF stappe soos jy geleer het.

TEKS A: ARTIKEL

Goud, wierook, renosterhoring

1. Hulle is 'n nasionale bate, prehistories en elk met n eie persoonlikheid. Weens die
spoed waarteen hulle gestroop word, staan hulle op die randjie van uitwissing.
Maar daar is vroue wat alles in die stryd werp om renosters se voortbestaan te
verseker ....

2. Niemand het verwag die swartrenosterkalfie gaan oorleef nie. Agt uur lank is
gespook om Nyani (Kleinding) by te bring nadat stropers die ma geskiet het. Die
veeartse het uiteindelik opgegee.

3. Karen Trendler (Mama Rhino), kosrdineerder van die renoster-“weeshuis™-projek
in Limpopo, het doodmoeg in 'n slaapsak by haar gaan I&. Toe sy wakker skrik,
het die kalf regop, bokant haar gestaan. “Ek kon haar asem op my wang voél.
Ek het gedink: Hoe beskryf jy so'n oomblik? Sy was nie veronderstel om te leef
nie — en hier staan sy.”

4. Dis oorlog. Sowat 13 renosters is in 2007 in SA gestroop, teenoor 668 in 2012.
Teen einde Julie vanjaar was die getal al meer as 500. As dié tempo volgehou
word, kan 'n rekordgetal van sowat 1 000 renosters vanjaar vermoor word. Daar's
ook 'n toename in stropery in ander Afrikalande en selfs Asié.

5. Weens die vlak van sofistikasie, geweld, presiesheid en geldelike gewin is dit dalk
nie meer gepas om van stropery te praat nie. Dit is ongekende hoé viakke van
georganiseerde misdaad, sé dr. David Mabunda, Sanparke-hoof.

6. Renosterhoring is al eeue gesog as gevolg van die beweerde helende krag.
Gekerf het dit die mooiste deurskynende kleur.

7 Die krisis is ingewikkeld, frustrerend en breek jou hart, sé Elise Daffue van
StopRhinoPoaching.com. “Ons sal die oorlog wen, ons méét net. Intussen
probeer ek myself troos: Was dit nie vir die reddingspogings nie, sou daar baie
minder renosters gewees het.”

8. Nyani is later in die bos vrygelaat en het minstens al een kalfie gehad. Dis wat
Karen, Elise en ander kampvegeters dryf om die voortbestaan van di¢ nasionale
bates te verseker.

9. Mama Renoster se “babas” is groot. 'n Renosterkalfie weeg by geboorte 40 tot 60
kg. Binne drie maande verdubbel sy gewig en na ses maande wéér. 'n Derde
van gestroopte renosters is dragtige koeie of ma’s met 'n kalfie. Omdat hulle
stadiger is, is hulle'n maklike teiken. Die kalfie kan nie op sy eie oorleef nie.
Daarom is 'n “weeshuis” verlede jaar by die Entabeni Safari Conservancy naby
Makopane in Limpopo begin.




10.

1.

12,

13.

Soms weier die kalfie om sy dooie ma te los. Hy sién hoe sy doodgemaak word,
hoe haar horing afgekap word. Soms word hy ook deur die stropers aangeval en
beseer. Of hy hol verskrik weg. So klein is hy uitgelewer aan die genade van

[ foofdiere. “Dié wat ons kry, wys viakke van trauma wat ons nog nie vantevore
gesien het nie,” se Karen.

Sy word nie verniet Mama Rhino genoem nie. In sowat 20 jaar het sy al 300
renosterkalfies grootgemaak. “Soos enige baba of klein diertjie maak hulle al jou
_koester-instinkte wakker. Elkeen het sy eie persoonlikheid en hulle kan baie
Ifiefderyk wees.”

Die kalfies kom verskik daar aan en wil nie mense naby hulle hé nie. Maar met
baie aandag en liefde raak hulle geleidelik kalm. “Aanvanklik wil hy nie gaan &
nie, hy staan tot hy van moegheid wil omval. Maar as hy die eerste keer ontspan
en slaap, weet jy hy voel beter.”

Elke kalf tel, sé Karen passievol. “As ‘gg vinnig genoeg by hom uitkom, kan hy
gehelp word. En elke moontlike kansKry om uiteindelik weer in die bos vrygelaat
te word. Soé kan die volgende generasie verseker word.

Menslike kontak word beperk. As hulle aan mense gewoond raak, is hulle

<~ makliker fékens vir stropers. “Ons probeer 'n balans vind. Hulle is desperaat vir

15.

16.

17.

18.

koesterinﬁf‘vir aanraking. Maar hulle mag ook nie te mak wrod nie. Hulle het
daarom net twee tot drie versorgers. As hulle die band met daardie versorgers
breek, breek dit ook hul band met mense.”

Veiligheid is tans 'n groot uitdaging. As sy snags n kalfie voed, is daar'n
veiligheidswag langs haar.

‘Al die kalfies se horinkies is piepklein, en is hulle reeds 'n teiken vir stropers.”
Om veiligheidsredes wil sy nie sé hoeveel kalfies die “weeshuis” tans het nie.

Dis 'n laagtepunt elke keer wanneer sy een sien ly of een verloor. “Soveel lyding
en vir wat? 'n Stukkie horing?”

Die oplossing? Sy wens sy het die antwoord gehad. “Dit is soms vir ons makliker

<¢&— om op die kalfie te foku,s om hoe gesond te maak, eerder as om aan die

19.

Sarie,

wéreldwye probleem fe dink.”

“Maar as n kalfie wat wreed aangeval is, kan veg en teen alle verwagting in
oorleef, kan ons mos nie opgee nie.”

September 2013




Vrae:

1.1 Wat lei jy uit die titel af ten opsigte van die waarde van renosterhorings?

1.2 Skryf n aanhaling van vyf opeenvolgende woorde neer wat bewys dat renosters nog

nie heeltemal uitgewis is nie.
1.3 Skryf die hoofgedagte van paragraaf 4 neer in een volsin.

1.4 Gee 'n moontlike rede waarom die skrywer die woord “vermoor” (par. 4) gebruik
eerder as om “vrek gemaak” te gebruik.

1.5 Wat beteken dr. Mabunda se woorde in par. 5 oor sy opvatting in verband met

<~— d Die verskil tussen stropery en georganiseerde misdaad?

1.6 Is die opvatting dat renosterhoring n genesende krag het 'n feit of n mite/mening?

1.7 Wat s dit wat mense aanspoor in hulle oorlog teen renosterstropers)om nie tou op
te gooi nie?

1.8 Noem drie dinge wat bydra tot die trauma van die renosterkalfie.
1.9 Verduidelik wat met';koesterinstinkte"bedoel word.

1.10 Waarom word daar alles moontlik gedoen om te verseker dat kalfies weer in die
bos vrygelaat word?

1111 Watter balans moet gehandhaaf word met die versorging van die wees-
renosters?

1.11.2 Waarom is die balans noodsaaklik?

1.12 Hoe behou mama Rhino haar positiewe gesindheid ten opsigte van die probleem?

(1)
(2)

2)
©)

(2)



Teks B: Spotprent

Teen watter nuusgebeure speel die spotprent af?
Beskryf die ooreenkoms tussen teks A en teks B.

1.15.1 Waarom sé die een renoster dat Mathilda “nie meer haarself’ is nie?

1.15.2  Dink jy die renoster bedoel dat Mathilda “gaga” geraak het? Verduidelik.

Die muis links onder sé: “Die bekendes gaan “boots and all: veg vir renosters.”
Hoekom gebruik hy die Enelse idioom eerder as die Afrikaans: “met hand en tand”
beveg? =

(1)
(1)
(1)
)

(1)

Watter tipe ster (bekende) is Lady Gaga? Cn\.q, w. wWdaav voor i 59 bes (1’})

Totaal Afdelng A:

[30]



AFDELING B: OPSOMMING:

Som die sewe voordele van olyfolie in paragraafvorm op. Jou
opsomming moenie langer as 90 woorde wees nie. Dui die aantal

woorde aan.

Olyfolie
Nie almal besef hoe gesond olyfolie is nie.

Olyfolie is 'n belangrike bron van mono-onversadigde vette Mono-onvresadigde vette/ is
baie stabiel. Dit het'n positiewe invioed op 'n mens se gesondheid en bekamp onder andere
onderliggende inflammasie wat tpt diabetes, insulienweerstandigheid en hartsiekte kan bydra.
Hierteenoor dra poli-onvresadig?g vettey, soos die vet wat in sonneblomolie, margarien en
soja-olie voorkom, by tot hierdie gesondheidsprobleme.

Olyfolie is dus gesond; beslis gesonder as botter. Waar botter 66% versadigde vet bevat, is
die versadigdgvetinhoud van olyfolie slegs 33%. Laasgenoemde het ook geen cholesterol
nie, terwyl een porsie botter 33 mg cholesterol bevat. Trouens, mono-onversadigde vettey
help om die viak van'n mens se “slegte” cholesterol te verlaag.

Daar is 'n ou boereraat was sé dat 'n daaglikse sny heelgraanbrood met olyfolie kan help met
gewigsverlies. Studies bevestig dat twee tot drie eetlepels olyfolie per dag gewigsverlies
bevorder. Meer nog: mense wat mono-onversadigde vette gebruik, is minder geneig tot
depressie, en boonop bevat dit n stof wat help om borskanker te beveg en jou teen demensie
te beskerm.

n Olyfis 'n vrug. Dit beteken olyfolie is na regte n vrugtesap wat verkry wrod deurdat die olyf
fyngedruk en gepars word. Die olie het 'n kenmerkende reuk en smaak, is veelsydig en kan
gebruik word om iets irFe soteer, te roerbraai, om marinades te maak en bloot om brood in te

doop.

Alle olyfolies is nie dieselfde nie. Die beste gehalte olyfolie is 'n suiwer, koudgeprosesseerde
olyfolie. Suiwer beteken daar is nie ongesonde chemikalieé in die proses gebruik toe die olie
uit die vrug onttrek is nie. 'n Ligte olyfolie is nie suiwer nie. Dit is gewoonlik ook 'n mengsel.
N Mens moet liefs jou geld bestee aan 'n hoégehalte-olie om oor jou slaai te gebruik en, as jy
geld wil bespaar, dan’'n goedkoper sonneblomolie gebruik vir kook en gebak.

Dit is nie waar dat 'n mens nie olyfolie kan gebruik om kos in te braai nie. Al is die vetinhoud
laer vergeleke met ander olies, is dit n uitstekende keuse om kos in te diepbraai omdat dit
ekstra geur aan kos gee.

Totaal Afdeling A:  [10]



AFDELING C: TAALLEER:

Lees die onderstaande teks en beantwoord dan die vrae.

TEKS A: Koerantberig: (Uitgeeld 11-04-2016)

Die leeu het gebrul en dis nou klaar
met kees

Deur Suzaan Potgieter

Dis klaar met kees sedert die koning van die oerwoud sy stem dik gemaak het.

In Gordonsbaai word ’n “virtuele heining” van diereklanke nou gebruik om bobbejane te probeer
afskrik.

Sedert di€ plan van die Kaapse munisipaliteit as deel van sy bobbejaanbestuurstrategie middel
Januarie in werking gestel is, het geen bobbejaan die buurt nog sover bekend binnegegaan nie, sé

die munisipaliteit in 'n verklaring.
Die virtuele heining is tussen die buurt en die bobbejane se tuiste.

Sodra die trop die sone binnegaan, word die geluid van *n roofdier, soos ’n leeu, oor 'n
luidspreker gespeel. Die bobbejane besef dadelik daar is gevaar en bly weg van die buurt.

“Die afgelope vyf jaar was daar ’n stewige toename in die hoeveelheid tyd wat die trop
bobbejane in en om Gordonsbaai deurgebring het,” sé Johan van der Merwe,
burgemeesterskomiteelid vir energie, omgewings- en ruimtelike beplanning

“Die bobbejane is baie opportunisties en het geleer die huise wat aan die bewaarde area grens, is
'n maklike weisone. Ons is dus tot dusver tevrede met die sukses van die virtueleheining-stelsel,
want die plaaslike bobbejaantrop het die buurt nog nie een keer binnegegaan sedert dit opgerig is

2%

nie.

Benewens die heining word vullis ook beter bestuur deur middel van vullisdromme wat kan sluit

om konflik tussen mens en bobbejaan te verminder.

VRAE:
1. Wie is die “koning van die oerwoud?” (1)
2. Is “klaar met kees” letterlik, of figuurlik bedoel? W)

3. Gee sinonieme vir:
3.3.1 buurt en
3.3.2 dadelik (2)



3.4 Gee die meervoud van strategie. (1)

3.5 Skryf'n antoniem neer vir:
3.5.1 sukses (1)

3.6 Onderskei die woordsoorte in:
Die harde gebrul verskrik die stout bobbejane daagliks.

3.6.1 harde

3.6.2 gebrul

3.6.3 verskrik

3.6.4 daagliks 4)
3.7 Verduidelik “oppor‘tuniSties" in jou eie woorde (in een sin). (1)
3.8 Isﬂlui{dspreke're'n same‘stelling of 'n samestellende afleiding? ﬂ )2]

—

Teks 2: Advertensie

- Is jy uitgebrand van lang ure agter jou boeke sit?

- Kry jy nie die gewen&tjesultate nie?
- Weet jy regtig hoe om te studeer?

- Weet jy hoe om inligting in jou langtermyngeheue, te stoor? - .
(epsetlic  So q&j?d ne g fout ae
Indien jou eksamenuitslae nie jou ware vermogé weerspieél nie, is di¢ kanse goed dat jou J eqitMatg

—

studiemetodes nie reg is nie. —

Studie sonder stres kan jou die volgende leer: __ A oo e

-

om hoofgedagtes irrn teks te herken

- n opsomming te maak

Sleutelwoorde te kies
- van jou opsomming af te leer

- beter te konsentreer

feite sonder papegaaiwerk te memoriseer

Kontak ons by: studiesonderstres@studiemetodes.co.za

3.9 Wieis die teikengroep van hierdie advertensie? (1)
3.10 Gebruik “uitgebrand” letterlik (denotatief) in 'n sin. (1)
3.11 Identifiseer die woord wat verkeerd gespel is en skryf dit korrek neer. (1)



3.12 Watter woord in die advertensie word in die omgangstaal vir “spanningsdruk”

—_— 3ebruik? (1)
3.13 Die woord “ware” in die teks word as byvoeglike naamwoord gebruik. Maak jou

eie sin en gebruik “ware” daarin as 'n selfstandige naamwoord. (1)
3.14 Wat s die betekenis van die premorfeem in “herken”? D)
3.15 Waarvoor staan die @ in die web-adres? (Nie aapstert nie!) (M
3.16 Skryf die sin by kolpunt 4 neer as 'n stelsin. Begin met: Ek ... E;%

Teks 3: Strokie

Lees die onderstaande teks en beantwoord dan die vrae:

3.17 Skryf'n woord uit raam 1 neer wat dieselfde beteken as “tabberd”, (1)

3.18 Watter woordsoort is “bloue” in raam 1. (1)



3.19 Skryf die korrekte vorm van “blou” neer soos dit in die volgende uitdrukking voorkom:

Die vrou het 'n geloop, want sy het nie haar doel bereik nie. (1

3.20 Skryf die korrekte afgeleide vorm van die woord tussen hakies neer:
Die vrou het haar (dink) oor die waarde van haar man se moderaad. (1)
3.21 Skryf die ontbrekende woord neer:

Die vraag in raam 3 isn vraag, want die vrou verws?nie regtig
n antwoord nie. P

o (1)
3.22 Kies die korrekte woord:

In raam 3 is 'n voorbeeld van ironie/sarkasme/personifikasie. (1)
3.23 Benoem die woordsoort in die eerste spraakborrel:

3.23.1  Ek sien baie uit na die dans. (1)

3.23.2  Dink jy my swart nommertjie sal werk? (1)

3.24 "Dans’ in die eerste raampie is 'n s.nw soortnaam. Maak jou eie sin en gebruik dit
as 'n werkwoord. (1)

3.25 Watter vroulike eienskap word in hierdie strokie beklemtoon.
Dat n vrou is. (1)

Totaal Afdeling C:  [30]

GROOTTOTAAL : [70]

